
 

 

វត្ថុមានតម្លៃរបស់បូ

បន្ទាប់ពីមិត្តភក្តិបានអួតអំពីទូកពិសេសរបស់គេ
បូក៏ចាប់ផ្តើមស្ចែងរករបស់ពិសេសដែលខ្លួនមាន។ តើបូ
រកឃើញរបស់ពិសេសអ្វី?

វត្ថុមានតម្លៃរបស់បូ
Phạm Quang Phúc

បូនិង កូនឆ្កែពណ៌ប្រផេះបានចេញទៅដើរលេង។ចំណែក
ថេននិងតនបានរង់ចាំនៅឯសួនកុមារ។

ថេនបានអួតពីទូករបស់វា៖- ប៉ារបស់ខ្ញុំបានទិញវាមកពីទីក្រុង!
វាគឺជាទូកក្មេងលេងដែលល្អបំផុតនៅលើពិភពលោក! តននិយាយគាំទ្រ៖-
ពិតមែនហើយ! ទូករបស់ឯងពិតជាពិសេសណាស់!

បូ គ្រវីក្បាល រួចឆ្លើយតប៖- ខ្ញុំក៏មានរបស់លេងល្អៗច្រើនដែរ។
ពួកវាពិសេសៗខ្លាំងណាស់។ប៉ុន្តែ ថេននិងតនមិនព្រមជឿបូឡើយ។
ពួកគេទាមទារឱ្យបូបង្ហាញ៖- ឣ៊ីចឹងបង្ហាញពួកយើងមើល!

បូត្រឡប់ទៅផ្ទះ។ បើកប្រអប់ដាក់របស់លេងមើល
ប៉ុន្តែមិនឃើញមានរបស់អ្វីពិសេសនោះទេ។

របស់ទាំងនេះគួរឱ្យធុញណាស់...!បូត្រូវទៅរករបស់លេងដែលពិសេសជាងនេះនៅ
កន្លែងផ្សេងទៀត។

បូបានរត់ទៅខាងក្រៅផ្ទះ ហើយក៏បានឃើញផើងផ្ការបស់ជីតា ។
បូគិតក្នុងចិត្ត៖- ជីតាខ្ញុំស្រឡាញ់វាណាស់។
វាគួរតែជារបស់ដែលមានតម្លៃ។គិតដូចនោះហើយ
បូក៏បានយកផើងផ្កាចូលទៅក្នុងបន្ទប់។

បូបានរត់ចូលទៅក្នុងផ្ទះបាយ ហើយបានរើកកាយក្នុងទូចានរបស់លោកយាយ។
បូនិយាយ ៖- លោកយាយចូលចិត្តរបស់ទាំងនេះណាស់។ មើលទៅដូចជាល្អលេងដែរ។
វាប្រាកដជារបស់ពិសេសហើយ។គិតរួច
បូក៏ប្រមូលរបស់ទាំងអស់ទៅបន្ទប់របស់គេ។

បូ បានរត់ទៅបន្ទប់ទទួលភ្ញៀវ រួចនិយាយ៖-
ប៉ាចូលចិត្តល្បែងអុកនេះខ្លាំងណាស់!..
វាប្រាកដជារបស់ពិសេសដែរហើយ។គិតដូចនោះហើយ បូ
ក៏បានយកក្តារអុកទៅបន្ទប់របស់វា។

បូបានទៅបន្ទប់បងស្រីរបស់វា ដោយនិយាយ៖-
បងណាណាចូលចិត្តសៀវភៅទាំងនេះណាស់។ វាប្រាកដជារបស់ពិសេសហើយ។គិតរួច
បូបានយកសៀវភៅទាំងអស់នោះទៅបន្ទប់របស់វា។

ទីបំផុត បូបានទៅបន្ទប់របស់ម្តាយវារួចនិយាយ៖-
ម៉ាក់ស្រឡាញ់គ្រឿងសម្អាងទាំងអស់នេះខ្លាំងណាស់។
វាប្រាកដជារបស់ពិសេសហើយ។គិតរួច
បូបានយកគ្រឿងសម្អាងទាំងនោះទៅបន្ទប់របស់វា។

បូ បានហៅថេននិងតនឱ្យមកមើលរបស់ពិសេសៗដែលវាមាន។

ខណៈនោះ អ្នកផ្ទះគ្រប់គ្នាបានខឹងយ៉ាងខ្លាំង។
តើរបស់របរពិសេសៗរបស់ពួកគេបាត់ទៅណាអស់ហើយ?

បូ និងមិត្តភក្តិបានយករបស់របរទាំងអស់
ត្រឡប់ទៅដាក់នៅកន្លែងដើមវិញ
ប៉ុន្តែម្តាយរបស់បូនៅតែរកទឹកអប់របស់គាត់មិនឃើញ។

ម្តាយរបស់បូបានសម្លឹងទៅពួកគេទាំងបីនាក់
ដោយបញ្ជាក់ប្រាប់ថាប្រសិនបើពួកគេរកទឹកអប់មិនឃើញទេ
ពួកគេទាំងបីនាក់ត្រូវតែទទួលពិន័យ។

ពួកគេចាប់ផ្តើមស្រែកដាក់គ្នាទៅវិញទៅមក។ ម្នាក់បានសួរ ៖-
អ្នកណាយកវា?- ទេ! ខ្ញុំមិនបានយកវាទេ គឺឯងជាអ្នកយកវា។- ខ្ញុំអត់ទេ!
ប្រាកដជាឯងជាអ្នកយកវា!ទីបំផុត
បូទទួលស្គាល់ថាកំហុសទាំងអស់បណ្តាលមកពីវា។

ថេននិងតនក៏មានអារម្មណ៍ថាខុសដែរ។ ពួកគេក៏បានជួយបូដើររកទឹកអប់។
ភ្លាមៗនោះពួកគេទាំងអស់គ្នាបានឮសំឡេងព្រុស។

                            19 / 25



 

 
អាប្រផេះបានប្រើច្រមុះដ៏ពូកែរបស់វាដើម្បីហិតរក
ហើយក៏បានរកឃើញទឹកអប់នៅក្រោមកៅអី។

តនបាននិយាយថា៖- ត្រូវតែអរគុណអាប្រផេះ
ដោយសារវាទើបយើងបានរួចផុតពីការពិន័យ។ ថេនបាននិយាយ៖-
អាប្រផេះពិតជាពិសេសមែន!

ប៉ុន្តែថេនមិនយល់ស្របនោះទេ គេនិយាយ៖- អាប្រផេះពិតជាពិសេសមែនហើយ
ប៉ុន្តែឆ្កែរបស់ខ្ញុំគឺពិសេសជាងហ្នឹងទៀតហ្ន៎!

